
 

ንህጻናትን ኮቪድ-19 ዝምልከት 
ኣገዳሲ ሓበሬታ

ብዛዕባ ውላደይን ኣብ ቤት-ትምህርቲ ከጋጥም ዝኽእል መልከፍቲን 
ክጭነቕ ይግባእ ዶ?
•	 ህጻናት	ክልከፉን	ንካልኦት	ህጻናትን	ዓበይትን	ሕማም	ከመሓላልፉን	ይኽእሉ።	ይኹን	እምበር፣	ህጻናት	ነቲ	ኮሮናቫይረስ	
ማዕረ	ካልኦት	ኣይኮኑን	ዘመሓላልፍዎ።

•	 ካብ’ቲ	ለበዳ	ዝወሰድናዮ	ፍልጠትን	ተመክሮን	ከምዘመልክትዎ፣	ህጻናት	–	ብፍላይ	ድማ	ትሕቲ	10	ዓመት	ዝኾኑ	–	
ምስ	መንእሰያትን	ዓበይትን	ክነጻጸሩ	ከለዉ፣	ትሑት	ተኽእሎ	ናይ	መልከፍቲ	ኣለዎም።	

•	 ህጻናት	ቀንዲ	ብካልኦት	ኣባላት	ስድራቤቶም፣	ሳሕቲ	ድማ	ኣብ	መዋእለ	ህጻናትን	ቤት-ትምህርታትንእዮም	ዝልከፉ።

ህጻናት ብርቱዕ ሕማም ናይ ኮቪድ-19 ይሕዞም ድዩ?
•	 በዚ	ሓድሽ	ኮሮናቫይረስ	ዝተለኽፉ	ህጻናት	መብዛሕቲኡ	ግዜ	ዝኾነ	ምልክታት	ዘይብሎም	ወይ	ድማ	ቅልል	ዝበሉ	
ምልክታት	እዩ	ዘለዎም።

•	 ሕዱር	ሕማማት	ዘለዎም	ህጻናት	እውን	ዋላ	እንተተልኽፉ፣	ሳሕቲ	እዮም	ብጽኑዕ	ዝሓሙ።	

እቲ ቤት-ትምህርቲ ንምትሕልላፍ ሕማም ንምውጋድ እንታይ ይገብር?
•	 ኣብ’ዚ	ሕጂ	እዋን	ብዛዕባ	ምውጋድ	መልከፍቲ	ሓድሽ	ኮሮናቫይረስ	ዘለና	ኣፍልጦ	ብዙሕ	እዩ።	

•	 መልከፍቲ	ንምውጋድ	ዝኾኑ	መምርሒታት	ብምኽታል	–	ከም	ኣብነት፥	እንተድኣ	ሓሚምካ	ወይ	ምስዝሓመመ	ቀረባ	
ርክብ	እንተለካ	ኣብ	ገዛ	ምውሻብ፣	ናብ	እጅገኻ	ምህንጣስ	ወይ	ምስዓል፣	ርሕቐትካ	ምሕላው፣	ግቡእ	ናይ	ኣእዳው	ጽሬት	
ምሕላውን	ገዛኻ	ብግቡእ	ምጽራይን	–	youተኽእሎ	ናይ	መልከፍቲ	ብብዙሕ	ከተጉድል	ትኽእል	ኢኻ።

•	 ህጻናት	ኣብ	ውሽጢ	ክፍልታት	ቤት-ትምህርቲን	ኣብ	ደገን	ርሕቐቶም	ምሕላው	ከጸግሞም	ስለዝኽእል፣	እዞም	ዝስዕቡ	
ሓገዝቲ	ስጉምታት	ተኣታትዮም	ኣለዉ፥	

o	 ኣብ	መንጎ	ዝተፈላለዩ	ክፍልታት	ዘሎ	ርክብ	ገደብ	ምግባር።	

o	 ዝያዳ	ኣተኩሮ	ኣብ	ጽሬትን	ምውጋድ	ኣብ	መንጎ	ተምሃሮ	ዝግበር	ጉጅለኣዊ	ምትእኽኻብ፣	ንኣብነት	ኣብ	
መጻወቲ	ሜዳ።	

o	 መምሃራን	ናይ	ገጽ	መሸፈኒ	ምግባር	መሰሎም	እዩ፣	ከምኡ	ድማ	ወለዲን	ካልኦት	በጻሕትን	ኣብ	ውሽጢ	ቤት-
ትምህርቲ	ወይ	ትካል	መዋእለ	ህጻናት	ናይ	ገጽ	ማስክ	ክገብሩ	ግድን	እዩ፣	ንኣብነት	ደቆም	ናብን	ካብን	ትምህርቲ	
ከበጻጽሑ	ከለዉ።

o	 መልከፍቲ	ንምውጋድ	ማሕበራዊ	ኣጋጣሚታት	ኣብ	ውሽጢ	ቤት-ትምህርቲ	ምስራዝ።	

•	 ኣብ’ቲ	ቤት-ትምህርቲ	ዝኾነ	ሓደ	እንተደኣ	ተለኺፉ፥	ነቲ	መምርሒ	ናይ	ምውጋድ፣	ምግዳብን	ምቁራጽን	መልከፍቲ	ናይ	
ኮቪድ-19	ብቅጽበት	ተኸተል።

እዚ ሓድሽ ንኡስ-ዓሌት ናይ ኮሮናቫይረስ B.1.1.7 ኣብ ናይ ህጻናት 
መልከፍቲ እንታይ ዓይነት ጽልዋ ኣለዎ?
• B.1.1.7	ሓደ	ናይ	ቫይረስ	ንኡስ-ዓሌት	ኮይኑ	ካብ’ቲ	ዝተለማመድናዮ	ንኡስ-ዓሌት	ናይ	ቫይረስ	ንላዕሊ	ተላባዒ	እዩ።	

•	 ከም’ቶም	ካልኦት	ፍሉጣት	ንኡሳት-ዓሌት	ቫይረስ፣	B.1.1.7	ብመንገዲ	ነጠብጣብን	ንብረት	ምትንኻፍን	እዩ	ዝመሓላለፍ።	
እዚ	ማለት	ድማ	ነቲ	ንፈልጦ	መምርሒ	ብምኽታል፣	መልከፍቲ	ብ	B.1.1.7	ክውገድ	ይኽእል	ማለት	እዩ፥	እንተድኣ	ሓሚምካ	
ወይ	ምስዝሓመመ	ቀረባ	ርክብ	እንተለካ	ኣብ	ገዛ	ምውሻብ፣	ርሕቐትካ	ምሕላው፣	ግቡእ	ናይ	ኣእዳው	ጽሬት	ምሕላውን	
ገዛኻ	ብግቡእ	ምጽራይን	ምንፋስን።	

• B.1.1.7	ዋላ	ሕጂ’ውን	ኣብ	ዴንማርክ	ሓድሽ	ንኡስ-ዓሌት	ኮሮናቫይረስ	እዩ፣	ስለዚ	ድማ	ብዛዕብኡ	ንፈልጦ	ገና	ብዙሕ	የለን።	
ኣብ	ዴንማርክ፣	እቶም	ሰበ-ስልጣን	ጥዕና	ነቲ	ተላባዕነት	ናይ	B.1.1.7	ብቀረባ	ይከታተልዎ	ኣለዉ፣	ነዚ	ንኡስ-ዓሌት	ቫይረስ	
ዝምልከት	ዓለምለኻዊ	ሓበሬታን	ፍልጠትን	የጽንዑን	ድማ	ኣለዉ።	

